ԱՄՓՈՓԱԹԵՐԹ
«Պաշտպանության մասին» Հայաuտանի Հանրապետության օրենքում փոփոխություններ և լրացումներ կատարելու մասին», «Կառավարության կառուցվածքի և գործունեության մասին» Հայաuտանի Հանրապետության օրենքում լրացում կատարելու մասին», «Հանրային ծառայության մասին» Հայաuտանի Հանրապետության օրենքում լրացումներ կատարելու մասին» «Պետական կառավարման համակարգի մարմինների մասին» Հայաստանի Հանրապետության օրենքում լրացում կատարելու մասին» և «Կառավարչական իրավահարաբերությունների կարգավորման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի
	1. Արդարադատության նախարարություն

	1. ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նոր խմբագրությամբ շարադրվող «Պաշտպանության մասին» օրենքի (այսուհետ՝ Օրենք) 7-րդ հոդվածի 1-ին մասի 3-րդ կետի համաձայն՝ ՀՀ կառավարությունն օրենքով սահմանված դեպքերում և կարգով հայտարարում է ռազմական դրություն: Գտնում ենք, որ նշված կարգավորումն անհրաժեշտ է խմբագրել այն տրամաբանությամբ, որ հղում կատարվի Սահմանադրության կարգավորումներին, քանի որ Սահ​մանադրության 119-րդ հոդվածի 1-ին մասով են սահմանում այն դեպքերը, երբ Կառավարությունը հայտարարում է ռազմական դրություն: Իր հերթին, «Ռազմական դրության իրավական ռեժիմի մասին» օրենքով (4-րդ հոդված) մասնավորեցվում են  Սահմանադրությամբ նախատեսված դեպքերը, սակայն նշված կարգավորումների իրավական հիմքը Սահմանադրությունն է:
	Ընդունվել է

	2. Նույն հոդվածի 1-ին մասի 8-րդ կետի «գ» ենթակետում «թվաքանակը» բառից առաջ առաջարկում ենք լրացնել «հաստիքային» բառը՝ նկատի ունենալով, որ ինչպես գործող օրենքում, այնպես էլ առաջարկվող Նախագծով այդ հոդվածում խոսքը վերաբերում է հաստիքային թվաքանակին, ինչպես նաև հաշվի առնելով զինված ուժերի կառավարման առանձնահատկությունները:
	Ընդունվել է

	3. Նույն կետի «դ» ենթակետի համաձայն՝ Կառավարությունը հաստատում է ռազմաարդյունաբերական համալիրի զարգացման պետական ծրագիրը: Նման սահմանման պարագայում սպառազինության և ռազմական տեխնիկայի զարգացման պլանները դուրս են մնում Կառավարության իրավասության ոլորտից, իսկ նախատեսվող «է» կետը, ըստ էության, չի ներառում զարգացումը: Այս կապակցությամբ առաջարկում ենք կամ սույն կետում նախատեսել նաև սպառազինությունը և ռազմական տեխնիկան կամ «է» կետում «կուտակման» բառը փոխարինել «ձեռքբերման և զարգացման» բառերով՝ հաշվի առնելով նաև, որ քաղաքացիաիրավական տեսանկյունից առավել նպատակահարմար է «ձեռքբերում» եզրույթի կիրառումը:
	Չի ընդունվել
Նախագծի 2-րդ հոդվածի 2-րդ մասի 11-րդ ենթակետի համաձայն սպառազինության և ռազմական տեխնիկայի զարգացման պետական ծրագրերը, որպես ՀՀ պաշտպանության պլամի մաս, հաստատում է Անվտանգության խորհուրդը:


	4. Նույն կետի «է» և «ը» ենթակետերի բովանդակությունից բխում է, որ Կառավարությունը սահմանելու է ցանկացած նյութատեխնիկական միջոցի համապատասխան կարգերը, ինչը կարծում ենք՝ անհարկի կծանրաբեռնի Կառավարության գործունեությունը: Ուստի առաջարկում ենք կամ որոշակիացնել նյութատեխնիկական միջոցները, կամ Օրենքի 3-րդ հոդվածում տալ նյութատեխնիկական միջոց եզրույթի սահմանումը:
5. Նույն կետի «թ» ենթակետի բովանդակությունից պարզ չէ՝ ինչ է պետական փորձարկումը, ուստի առաջարկում ենք Օրենքի 3-րդ հոդվածում տալ այս եզրույթի հասկացությունը:
	Ընդունվել է

Լրացվել են «ռազմական նշանակության» բառերը:
Մասամբ է ընդունվել

ենթակետը հանվել է՝ հաշվի առնելով «Ստանդարտացման մասին» օրենքի կարգավորումները:

	6. Նույն հոդվածի 1-ին մասի 9-րդ կետի «ե» ենթակետից առաջարկում ենք հանել «միաժամանակ» բառը, քանի որ թե՛ Սահմանադրության 119-րդ հոդվածի, թե՛ «Ռազմական դրության իրավական ռեժիմի մասին» օրենքի 5-րդ հոդվածի տրամաբանությունից բխում է, որ զորահավաք հայտարարվում է ռազմական դրության ժամանակ, բայց ոչ անհրաժեշտաբար ռազմական դրություն հայտարարելու հետ միաժամանակ, այլ նման որոշում կայացնելու անհրաժեշտությունը և նպատակահարմարությունը կարող է ծագել ռազմական դրություն հայտարարելուց որոշակի ժամանակ հետո: 
	Ընդունվել է

	7. Նույն կետի «զ» ենթակետի համաձայն՝ Կառավարությունը որոշումներ է կայացնում զորահավաքային զորակոչ անցկացնելու, ինչպես նաև զինված ուժերի կիրառման պլանը գործողության մեջ դնելու միջոցով կամ այլ եղանակով զինված ուժերի կիրառման մասին: Առաջարկում ենք տարանջատել այս կարգավորումը, քանի որ զինված ուժերի կիրառման պլանը գործողության մեջ դնելը կամ զինված ուժերի կիրառումը միայն զորահավաքային զորակոչի միջոցով չեն անցկացվում: Հենց այդ տրամաբանությամբ է նաև այս կարգավորման մեջ կիրառվում  «ինչպես նաև» շաղկապը, քանի որ «Նորմատիվ իրավական ակտերի մասին» օրենքի 16-րդ հոդվածի 7-րդ մասի համաձայն՝ դրանից հետո շարադրված պայմանները համարվում են նախկին պայմանների հետ չկապված պայմաններ: ուստի առաջարկում ենք նշված հատվածը որպես Կառավարության առանձին լիազորություն սահմանել այս հոդվածի 1-ին մասի կետերի շարքում:
	Ընդունվել է
Զորահավաքային զորակոչի անցկացման մասին որոշման ընդունումը ներառվել է «ե» ենթակետում:

	8. Նախագծի 2-րդ հոդվածի 1-ին մասով նախատեսվում է Օրենքի 8-րդ հոդվածի 1-ին մասի 2-րդ կետը շարադրել նոր խմբագրությամբ, որի «ա» պարբերության համաձայն՝ Անվտանգության խորհուրդը հաստատում է Հայաստանի Հանրապետության պաշտպանության պլանը: Նախագծի 2-րդ հոդվածով լրացվող 2-րդ մասի 4-րդ, 10-րդ և 11-րդ կետերի համաձայն՝ Հայաստանի Հանրապետության պաշտպանության պլանը ներառում է՝ Հայաստանի Հանրապետության տնտեստության զորահավաքային պլանը, պետակական և տարածքային կառավարման, տեղական ինքնակառավարման մարմինների, կազմակերպությունների, տնտեսության, բնակչության կենսաապահովման, կապի և տեղեկատվության համակարգերի գործունեությունը ռազմական դրության աշխատանքային ռեժիմի փոխադրման պլանը և Հայաստանի Հանրապետության սպառազինության և ռազմական տեխնիկայի զարգացման պետական ծրագիրը: Այս առումով հարկ ենք համարում նշել, որ հիշյալ պլանների և ծրագրի հաստատման լիազորությունը «Պաշտպանության մասին» օրենքի (այսուհետ՝ Օրենք) գործող խմբագրությամբ 7-րդ հոդվածի 1-ին մասի 9-րդ կետի «ե», «ժ» և «ժգ» ենթակետերի համաձայն գտնվում է Հայաստանի Հանրապետության կառավարության լիազորությունների շրջանակում: 

Նախագծի հիմնավորմամբ հիշյալ կարգավորումները, որոնցով փաստացի նախատեսվում է Օրենքի 7-րդ հոդվածով սահմանված Կառավարության որոշ լիազորություններ վերապահել Անվտանգության խորհրդին, բավարար չափով հիմնավորված չեն: Մինչդեռ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:

Նորմատիվ իրավական ակտի ընդունման հիմնավորմանը առավել խիստ բովանդակային պահանջներ են առաջադրվում, մասնավորապես օրենքների, Հայաստանի Հանրապետության կառավարության նորմատիվ որոշումների, Նախագահի հրամանագրերի պարագայում՝ հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում:

Մանրամասն հիմնավորումները հատկապես կարևորվում են այն դեպքում, երբ ներկայացվում է համապատասխան իրավահարաբերությունների արմատապես նոր կարգավորում, նոր իրավական ակտ:

Նկատի ունենալով վերոգրյալը՝ գտնում ենք, որ Նախագծի 2-րդ հոդվածով նախատեսվող կարգավորումներն ունեն լրացուցիչ հիմնավորման կարիք:
	Չի ընդունվել
Նախագծի հիմնավորման տեղեկանքում նշված է, որ համապատասխան պլանները և ծրագրերը կազմում են ՀՀ պաշտպանության պլանի բաղկացուցիչ և անբաժանելի մաս, ինչպես նաև հանդիսանում են պաշտպանության ոլորտի քաղաքականության հիմնական ուղղությունների մաս, որոնց որոշման լիազորությունը ՀՀ Սահմանադրությամբ վերապահված է Անվտանգության խորհրդին:  

	9. Նախագծի 2-րդ հոդվածով լրացվող՝ Օրենքի 2-րդ մասի 1-ին կետը՝ կարծում ենք ունի վերանայման կարիք, քանի որ պաշտպանության պլանի մտահաղացումը չի կարող լինել պաշտպանության պլանի բաղկացուցիչ:
	Չի ընդունվել

ՀՀ պաշտպանության պլանում պաշտպանության պլանի մտահղացումը կազմում է պլանի հիմքը:  

	10. Նույն մասի 2-րդ կետի համատեքստում առաջարկում ենք դիտարկել նաև այլ զորքերի ծավալման և զորահավաքային պլանների նախատեսումը, բացի դրանց զարգացման պլանից՝ հաշվի առնելով ռազմական դրության կամ պատերազմական իրավիճակում այդ ստորաբաժանումների օպերատիվ և կանոնակարգված ծավալման և կիրառման անհրաժեշտությունը:
	Չի ընդունվել
Քանի որ «Պաշտպանության մասին» ՀՀ օրենքի (այսուհետ՝ Օրենք) 5-րդ հոդվածի 3-րդ մասի 3-րդ կետի համաձայն այլ զորքերն անցնում են ԶՈՒ օպերատիվ կառավարման ներքո, այլ զորքերի ծավալման և զորահավաքային պլանները կազմում են ԶՈՒ ծավալման և զորահավաքային պլանների մաս:

	11. Նախագծի 4-րդ հոդվածով նախատեսվող՝ Պաշտպանության նախարարի լիազորությունների շարքում նշվում է, որ վերջինս հաստատման է ներկայացնում նաև ամրագրման ենթակա մասնագիտությունների և պաշտոնների ցանկերը, սակայն Կառավարության լիազորությունները սահմանող հոդվածում Կառավարության համապատասխան լիազորությունը հանվել է, ուստի առաջարկում ենք նշված կարգավորումները համապատասխանեցնել միմյանց:
	Չի ընդունվել
Կառավարության համապատասխան լիազորությունը սահմանված է Օրենքի 23-րդ հոդվածի 5-րդ մասում:

	12. Նախագծի 4-րդ հոդվածով նոր խմբագրությամբ շարադրվող 10-րդ հոդվածի 1-ին մասի 1-ին կետի «ա» ենթակետի առնչությամբ առաջարկում ենք Օրենքի 3-րդ հոդվածում առավել որոշակիության համար սահմանել նաև «ռազմավարական առաջնորդող փաստաթղթերի» հասկացությունը:
	Չի ընդունվել
Օրենքի 3-րդ հոդվածի 1-ին մասի 2-րդ կետի և 7-9-րդ հոդվածների ընդհանուր կարգավորումների շրջանակներում հստակեցման անհրաժեշտությունը բացակայում է:

	13. Նույն կետի «բ» ենթակետի բովանդակությունն առաջարկում ենք համապատասխանեցնել նախագծով առաջարկվող՝ Օրենքի 7-րդ հոդվածի 1-ին մասի 9-րդ կետի «ժգ» ենթակետի ձևակերպմանը, այն է՝ նյութական պահուստում անհրաժեշտ ապրանքների չնվազող պաշարների ստեղծման` ձեռքբերման, ֆինանսավորման, ամբարման, կուտակման, պահպանման, թարմացման և ապաամրագրման կարգերը:
	Ընդունվել է

	14. Նույն կետի «գ» ենթակետի կապակցությամբ գտնում ենք, որ ռազմաքաղաքական և պաշտպանական ոլորտներում հետախուզական գործունեության կազմակերպման և ապահովման գործընթացին՝ Պաշտպանության նախարարության մասնակցության գործառույթը Սահմանադրության և օրենսդրության համատեքստում դուրս է ՊՆ իրավասությունների ոլորտից: Այսպես, պաշտպանության նախարարը՝ որպես Կառավարության անդամ, սահմանափակված է քաղաքականության իրականացմանն ուղղված գործառույթների իրականացման շրջանակով: Դա բխում է նաև «Կառավարության կառուցվածքի և գործունեության մասին» օրենքի հավելվածից, որի 11-րդ կետում հետախուզական գործունեության իրականացման կապակցությաբ նշում առկա չէ, իսկ նույն օրենքի և Սահմանադրության 152-րդ հոդվածի տրամաբանությամբ նախարարը ղեկավարում է նախարարությանը վերապահված գործունեության ոլորտը: Փոխարենը, հետախուզական գործունեություննը, ըստ էության, զինվորական գործին և ազգային անվտանգության գործառույթներին վերաբերող գործունեություն է, ինչով պայմանավորված էլ, կարծում ենք, ներկայումս, օրինակ, Հետախուզության վարչությունը որպես ստորաբաժանում նախատեսված է ԶՈՒ ԳՇ կազմում:
	Մասամբ է ընդունվել
Ենթակետը խմբագրվել է և նախատեսվել է 2-րդ կետում:

	15. Նույն մասի 3-րդ կետի ձևակերպումից դուրս է մնացել հատկացված միջոցների ծախսման կարգը, ինչը կարծում ենք՝ անհրաժեշտ է նախատեսել:
	Չի ընդունվել
Ծախսման կարգը սահմանված է բյուջետային օրենսդրությամբ:

	16. Նույն մասի 4-րդ կետով նախատեսված՝ զինված ուժերի անձնակազմի բարոյահոգեբանական պատրաստության, զինվորական կարգապահության և հայրենասիրական դաստիարակության վերահսկման գործունեությունը գործող օրենսդրությամբ նախատեսված է որպես Գլխավոր շտաբի իրավասություն, ինչը կարծում ենք՝ առավել նպատակահարմար է՝ հաշվի առնելով, որ ԳՇ-ն զորամասային օղակներում այն կազմակերպում է համապատասխան զինվորական անձնակազմի միջոցով: Այնինչ, ՊՆ-ին այս իրավասությունը վերապահելու պարագայում պարզ չէ, թե ինչպիսի մեխանիզմով է իրականացվելու այդ գործընթացը զորամասային օղակներում, ինչպես նաև նման փոփոխության դեպքում անհրաժեշտ է վերանայել «Ներքին ծառայության կանոնագրքի» համապատասխան կանոնները, որոնք անձնակազմի բարոյահոգեբանական վիճակի հետ կապված կարգավորումներ են նախատեսում:
	Մասամբ է ընդունվել
Վերհսկողությունը միանշանակ իրականացվելու է նախարարության կողմից՝ Ռազմական վերահսկողական ծառայության միջոցով, միաժամանակ դրանց ապահովման համար ԶՈՒ ԳՇ կողմից պատասխանատու լինելու վերաբերյալ դրույթներ են լրացվել նախագծի 6-րդ հոդվածի 2-րդ մասի 3-րդ կետում:

	17. Նույն հոդվածի 3-րդ մասի համաձայն՝ Հայաստանի Հանրապետության պաշտպանության նախարարն ունի երկու առաջին տեղակալ, որոնցից մեկն ի պաշտոնե հանդիսանում է Հայաստանի Հանրապետության զինված ուժերի գլխավոր շտաբի պետը: Հայաստանի Հանրապետության զինված ուժերի գլխավոր շտաբի պետը` «Կառավարչական իրավահարաբերությունների կարգավորման մասին» Հայաստանի Հանրապետության օրենքի 10-րդ հոդվածի 13-րդ մասի իմաստով չի հանդիսանում Հայաստանի Հանրապետության պաշտպանության նախարարին փոխարինող առաջին տեղակալ: Հայաստանի Հանրապետության պաշտպանության նախարարի տեղակալների պաշտոնները կարող են հանդիսանալ նաև զինվորական ծառայության բարձրագույն հրամանատարական խմբի պաշտոններ, որոնց թիվը սահմանում է Հայաստանի Հանրապետության վարչապետը: Նախագծի 6-րդ հոդվածով նոր խմբագրությամբ շարադրվող 17-րդ հոդվածի 3-րդ մասի համաձայն՝ զինված ուժերի գլխավոր շտաբի պետն ի պաշտոնե հանդիսանում է Հայաստանի Հանրապետության պաշտպանության նախարարի առաջին տեղակալ: 
Այս առումով հայտնում ենք հետևյալը.

ՀՀ Սահմանադրության 14-րդ հոդվածի 2-րդ մասի համաձայն՝ Հայաստանի Հանրապետության զինված ուժերը քաղաքական հարցերում պահպանում են չեզոքություն և քաղաքացիական վերահսկողության ներքո են:

Սահմանադրության 155-րդ հոդվածի 3-րդ մասի համաձայն՝ զինված ուժերի զինվորական ամենաբարձր պաշտոնատար անձը գլխավոր շտաբի պետն է, որին վարչապետի առաջարկությամբ նշանակում է Հանրապետության նախագահը՝ օրենքով սահմանված ժամկետով: Ոչ պատերազմական ժամանակ գլխավոր շտաբի պետը ենթակա է պաշտպանության նախարարին:
«Հանրային ծառայության մասին» օրենքի 4-րդ հոդվածի համաձայն՝ հանրային պաշտոններն ընտրովի կամ նշանակովի պաշտոններ են, որոնք զբաղեցվում են քաղաքական գործընթացների, հայեցողական որոշումների, ինչպես նաև օրենքով նախատեսված այլ ընթացակարգերի արդյունքով: Նույն հոդվածի 2-րդ և 3-րդ մասերի համաձայն՝ հանրային պաշտոնը դասակարգվում է խմբերի՝ պետական և համայնքային, իսկ պետական պաշտոնները դասակարգվում են տեսակների՝ քաղաքական, վարչական, ինքնավար և հայեցողական:

Նույն օրենքի 5-րդ հոդվածի 2-րդ մասի համաձայն՝ պետական քաղաքական պաշտոններն են Հանրապետության նախագահի, Ազգային ժողովի պատգամավորների, վարչապետի, փոխվարչապետների, Ազգային անվտանգության խորհրդի քարտուղարի, նախարարների և նրանց տեղակալների պաշտոնները:

Հայաստանի Հանրապետության սահմանադրական դատարանը, իր 2021 թվականի փետրվարի 11-ի ՍԴՈ-1616 որոշմամբ անդրադառնալով զինված ուժերի քաղաքական չեզոքության սահմանադրական սկզբունքին, արձանագրել է. «Զինված ուժերի քաղաքական չեզոքության սկզբունքից հետևում է, որ դրանք քաղաքական հարցերում պետք է պահպանեն չեզոքություն, չմասնակցեն քաղաքականությանը և քաղաքական պայքարին, չմիջամտեն քաղաքական գործընթացներին, որի երաշխիքը դրա ապաքաղաքականացումն է: Ապաքաղաքականացման նպատակն է զինված ուժերը դուրս բերել քաղաքականության ակտիվ ներգործության շրջանակից, և ամենից առաջ այս կամ այն կուսակցության կամ քաղաքական կազմակերպության քաղաքական ազդեցության տակից: Որպես այդ պահանջի երաշխիք զինված ուժերում արգելվում է քաղաքական կազմակերպությունների գործունեությունը, վերջիններիս կառույցների ստեղծումը, քաղաքական քարոզչությունը, այդ թվում նաև ընտրական, իսկ զինվորականներին արգելվում է անդամագրվել քաղաքական կազմակերպություններին: Այսպիսով, զինված ուժերի կազմակերպման ազատական տեսլականը ենթադրում է հասարակական փոխհամաձայնություն, ըստ որի քաղաքականությունը զինվորականների զբաղմունքը չէ, իսկ դրա հիմնական երաշխիքներից է զինված ուժերի նկատմամբ քաղաքացիական վերահսկողությունը:» Զինված ուժերի ապաքաղաքականացվածության սահմանադրական սկզբունքը, մի կողմից՝ պահանջում է, որ զինված ուժերը չմիջամտեն քաղաքական գործընթացներին, իրենց սահմանադրական գործառույթներն իրականացնեն մասնագիտական հիմունքներով` քաղաքական ուժերի հարաբերակցությունից անկախ, լինեն անկողմնակալ քաղաքական հարցերում, մյուս կողմից` զինված ուժերի կազմավորումը պետք է հիմնված լինի հանրային ծառայության համակարգային սկզբունքների վրա` բացառելով քաղաքական նպատակահարմարությունը և քաղաքական հայեցողությունը զինված ուժերի կազմավորման, համալրման, զինված ուժերի զինծառայողների պաշտոններում նշանակվելու և ազատվելու հարցերում (…):»

Հարկ է նշել, որ զինված ուժերի քաղաքական չեզոքության սկզբունքը ճանաչված է նաև միջազգային իրավունքում և միջազգային իրավական պրակտիկայում։ Մասնավորապես՝ «Անվտանգության ռազմաքաղաքական ասպեկտների ԵԱՀԿ վարքականոնների» 23-րդ կետը սահմանում է, որ «յուրաքանչյուր զինծառայողի համար քաղաքացիական իրավունքներն ապահովելիս յուրաքանչյուր պետություն ապահովում է իր զինված ուժերի քաղաքական չեզոքությունը»։ 

Հաշվի առնելով վերոգրյալը՝ գտնում ենք, որ Նախագծով առաջարկվող կարգավորումներն առ այն, որ ԶՈՒ գլխավոր շտաբի պետի պաշտոնը ի պաշտոնե հանդիսանում է Հայաստանի Հանրապետության պաշտպանության նախարարի առաջին տեղակալ, այն տեսքով ինչպես ներկայացվել է Նախագծով, կարող է խնդրահարույց լինել սահմանադրաիրավական վերոգրյալ մեկնաբանության համատեքստում:

Վերոգրյալի առնչությամբ գտնում ենք, որ Նախագիծը վերանայման կարիք ունի՝ նման մեկնաբանությունների չհանգեցնելու համար: Այսպես, պաշտպանության նախարարին չփոխարինելու վերաբերյալ բացառությունը առավել նպատակահարամար է նախատեսել այն օրենքում, որից բացառությունն արվում է, այլ կերպ՝ «Կառավարչական իրավահարաբերությունների կարգավորման մասին» օրենքում: Այլապես բլանկետային նորմով բացառության նախատեսումը կարող է կիրառման խոչընդոտների և տարակարծիք մեկնաբանությունների հանգեցնել: Նույն տրամաբանությունը վերաբերում է նաև նույն մասում շարադրված վերջին նախադասությանը, ըստ որի, պաշտպանության նախարարի տեղակալների պաշտոնները կարող են հանդիսանալ նաև զինվորական ծառայության բարձրագույն հրամանատարական խմբի պաշտոններ: Ավելին, վերջինիս դեպքում, կարծում ենք, թե՛ նախագծի տրամաբանությունից, թե՛ դրա հիմնավորումներից առավելապես բխում է միայն գլխավոր շտաբի պետին ի պաշտոնե պաշտպանության նախարարի տեղակալ սահմանելու անհրաժեշտությունը, որպիսի պարագայում անհասկանալի է այլ զինվորական անձանց զինվորական կարգավիճակով պաշտպանության նախարարի տեղակալ լինել անհրաժեշտությունը: Ուստի առաջարկում ենք, այս տրամաբանությամբ նույնպես վերանայել այս կանոնը՝ չնախատեսելով այն:

Նույն մասում կարծում ենք տրամաբանական չէ, երկու առաջին տեղակալի առկայությունը: Ինքը բառը հուշում է, որ այդպիսին կարող է լինի մեկը:
	Ընդունվել է մասամբ

Բացատրությունը սահմանվել է «Կառավարչական իրավահարաբերությունների կարգավորման մասին» ՀՀ օրենքում, նախարարի այլ տեղակալների մասով դիտարկումը չի ընդունվել:

	18. Նույն մասով նախատեսվում է, որ Հայատսանի Հանրապետության պաշտպանության նախարարությունում կառավարչական իրավահարաբերությունները կարգավորվում են սույն օրենքով և Հայաստանի Հանրապետության պաշտպանության նախարարության կանոնադրությամբ: Այս կապակցությամբ գտնում ենք, որ անհրաժեշտ է փոփոխություններ կատարել նաև «Կառավարչական իրավահարաբերությունների մասին» օրենքի 1-ին հոդվածում, որում բացառությունները հստակ թվարկված են, միևնույն ժամանակ առավել նախընտրելի է հենց այդ օրենքով նախատեսված կառուցակարգը, երբ հարաբերությունները կարգավորվում են «Կառավարչական իրավահարաբերությունների մասին» օրենքով, եթե համապատասխան օրենքով այլ բան նախատեսված չէ: Միևնույն ժամանակ, այդ օրենքով կարգավորվում են ոչ միայն կառավարչական հարաբերությունները, այլև համապատասխան մարմինների քաղաքացիական իրավահարաբերություններին մասնակցությունը, ինչը ևս վկայում է դրա կիրառումը չբացառելու նպատակահարմարությունը: Վերջապես, նշված օրենքի տրամաբանությամբ կառավարչական իրավահարաբերությունները օրեքով են կարգավորվում, ինչի կապակցությամբ կարծում ենք դրանց՝ կանոնադրությամբ նախատեսելու հնարավորությունը նպատակահարմար չէ:
	Ընդունվել է

	19. Նախագծի 6-րդ հոդվածով նոր խմբագրությամբ շարադրվող 17-րդ հոդվածի 1-ին մասի համաձայն՝ զինված ուժերի գլխավոր շտաբը Հայաստանի Հանրապետության պաշտպանության նախարարությանը ենթակա պետական մարմին է: Հիմք ընդունելով «Պետական կառավարման համակարգի մարմինների մասին» օրենքի 2-րդ և 6-րդ հոդվածները՝ առաջարկում ենք հանել «պետական» բառը:
	Ընդունվել է

	20. Նույն հոդվածի 2-րդ մասի 8-րդ կետի համաձայն՝ զինված ուժերի գլխավոր շտաբը ապահովում է պահեստազորային պատրաստության և տարածքային պաշտպանության գործընթացի իրականացումը: Հարկ է նշել, որ ո՛չ գործող, ո՛չ նախատեսվող կարգավորումներով չի բացահայտվում, թե ինչ է տարածքային պաշտպանությունը, արդյունքում հասկանալի չէ՝ արդյո՞ք այն ներառում է ԳՇ գործող իրավազորություններով նախատեսված աշխարհազորի պատրաստության և կիրառման պլանավորումն ու իրականացումը: Այնինչ, աշխարհազորի վերաբերյալ Օրենքի կարգավորումները պահպանվում են: Ուստի առաջարկում ենք կամ Օրենքի 3-րդ հոդվածում տալ տարածքային պաշտպանության սահմանումը, կամ էլ 8-րդ հոդվածի փոփոխություններում տարածքային պաշտպանության պլանի մասին խոսելիս բացահայտել դրա բովանդակությունը՝ համապատասխանաբար, այստեղ սահմանելով տարածքային պաշտպանության պլանի իրականացումը:

Նույն մասի 9-րդ կետում կարծում ենք լրացուցիչ պարզաբանման կարիք ունի «համակողմանի ապահովում» եզրույթը:
	Ընդունվել է
«տարածքային պաշտպանության» բառերը հանվել են: Այդ համակարգի օրենսդրական ներդրումը կիրականացվի հետագայում:
Ընդունվել է
Որպես 4-րդ կետ խմբագրվել է:

	21. Նույն հոդվածի 3-րդ մասի համաձայն՝ զինված ուժերի գլխավոր շտաբի պետն ունի տեղակալներ, որոնք նշանակվում են զինված ուժերի գլխավոր շտաբի կառուցվածքային ստորաբաժանումների և զորատեսակների գործունեության կառավարման ու համակարգման ուղղություններով: Հարկ է նկատի ունենալ, որ Օրենքի 15-րդ հոդվածի 3-րդ մասի համաձայն՝ զինված ուժերը կազմված են զինվորական կառավարման կենտրոնական մարմնից՝ զինված ուժերի գլխավոր շտաբից, զինվորական կառավարման այլ մարմիններից, զորամիավորումներից, միավորումներից, զորատեսակներից և զորամասերից, զինվորական հաստատություններից և զինվորական այլ կազմավորումներից: Այս համատեքստում կարծում ենք՝ նպատակահարմար է նախատեսել նաև մնացյալ կառուցվածքային միավորների գործունեության համակարգման պատասխանատու անձանց:

Նույն մասի առնչությամբ տես նաև սույն եզրակացության 17-րդ կետը: Ինչպես նաև, կարծում ենք, կրկնաբանություններից խուսափելու նպատակով նախընտրելի է այս մասում չկրկնել նույն կարգավորումները, որոնք արդեն նախատեսվել է Նախագծով առաջարկվող պաշտպանության նախարարի իրավասությունների վերաբերյալ կարգավորումների շրջանակում:
	Չի ընդունվել
ԳՇ պետի տեղակալների կառավարման և համակարգման իրավասությունները տարածվելու են բացառապես կառուցվածքային ստորաբաժանումների և զորատեսակների վրա:

	22. Նույն հոդվածի 4-րդ մասում սահմանվում են գլխավոր շտաբի պետի իրավասությունները: Այս կապակցությամբ նկատենք, որ թեև Նախածով սահմանվում է գլխավոր շտաբի պետի՝ որպես ի պաշտոնե պաշտպանության նախարարի տեղակալի կարգավիճակը, սակայն Նախագծում, ըստ էության, առկա չեն նրա և համապատասխանաբար պաշտպանության նախարարի առանձնահատուկ իրավասությունները այդ կարգավիճակի կապակցությամբ: Նշված բացի հետևանքով չեն երևում ոչ միայն առաջարկվող փոփոխության նպատակը տրամաբանությունն ու անհրաժեշտությունը, այլև վտանգ է առաջանում հանգելու հակասահմանադրական մեկնաբանությունների սույն եզրակացության 17-րդ կետում կատարված վերլուծության համատեքստում: Այլ կերպ, գլխավոր շտաբի պետի՝ որպես ի պաշտոնե պաշտպանության նախարարի տեղակալի և դրան համապատասխան պաշտպանության նախարարի իրավասությունները պետք է որոշակիության սկզբունքին համաձայն օրենսդրորեն նախատեսված լինեն, որպիսի պարագայում կբացառվի այս հարաբերություններում գլխավոր շտաբի պետի քաղաքականացումը կամ նրան քաղաքական ազդեցության ներքո պահելը:
	Չի ընդունվել
ԶՈՒ գլխավոր շտաբի պետի իրավասությունները սահմանվել են բացառապես որպես ենթակա մարմնի ղեկավար և գլխավոր շտաբի՝ որպես զինվորական կառավարման կենտրոնական մարմին, հանդիսանալու տրամաբանությամբ:

	23. Նույն հոդվածի 4-րդ մասի 1-ին կետում «կառավարման» բառից առաջ առաջարկում ենք լրացնել «օպերատիվ» բառը՝ նկատի ունենալով, որ նույն հոդվածի 2-րդ մասի 1-ին կետում որպես ԳՇ գործառույթ սահմանվել է օպերատիվ կառավարումը:
	Չի ընդունվել
2-րդ մասի 1-ին կետում «օպերատիվ» բառը սահմանված է բացառապես այլ զորքերի ու քաղաքացիական պաշտպանության և արտակարգ իրավիճակների լիազոր պետական մարմնի ուժերի մասով:

	24. Նույն մասի 2-րդ կետում առաջարկում ենք հստակեցնել, որ խոսքը ՊՆ-ի՝ իր իրավասության սահմաններում տրված հանձնարարականների և ցուցումների մասին է, քանի որ վերջինիս իրավասությունը սահմանափակված է քաղաքականության իրականացմամբ և նման բաց կարգավորումը կարող է տարակարծիք մեկնաբանությունների տեղ տալ:
	Չի ընդունվել
Հիմք է ընդունվել ՀՀ Սահմանադրության 155-րդ հոդվածի 2-րդ մասի երկրորդ նախադասությունը, ինչպես նաև «Կառավարչական իրավահարաբերությունների կարգավորման մասին» ՀՀ օրենքի 10-րդ հոդվածի 8-րդ մասը, որում հանձնարարականների և ցուցումների սահմանների վերաբերյալ հստակեցումներ առկա չեն:

	25. Միևնույն ժամանակ գտնում ենք, որ պարզաբանման կարիք ունի թե ինչու է հանվել պետական սեփականություն հանդիսացող գույքի պահպանության և նպատակային օգտագործման նկատմամբ հսկողություն իրականացնելու գործառույթը: Իր հերթին, «Կառավարչական իրավահարաբերությունների մասին» օրենքի 5-րդ հոդվածի 8-րդ մասից բխում է, որ եթե գույքը հանձնվում է ենթակա մարմնին, ինչպես ԳՇ-ն է, ապա այն պետք է օգտագործի և տիրապետի գույքը, իսկ քանի որ ԳՇ գործունեությունը ղեկավարում է ԳՇ պետը, կարծում ենք՝ առավել նպատակահարմար և արդյունավետ կլինի հենց վերջինիս վերահսկողության իրավասությունը վերապահելը: Բացի այդ, Նախագծով առաջարկվող փոփոխությունների արդյունքում բաց են մնում աշխարազորայինների հավաքագրման իրականացման, աշխարհազորի պատրաստության ապահովման, ինչպես նաև Օրենքի 17-րդ հոդվածի 2-րդ մասի 5֊րդ մասով ԶՈՒ գլխավոր շտաբի պետի համար սահմանված գլխավոր շտաբին ամրացված պետական սեփականություն հանդիսացող գույքի պահպանության և նպատակային օգտագործման նկատմամբ հսկողության իրականացման լիազորությունների վերաբերյալ կարգավորումները:
	Ընդունվել է
Համապատասխան կարգավորումները ներառվել են:

	26. Նախագծի 7-րդ հոդվածի 1-ին մասով նախատեսվում է Օրենքի 23-րդ հոդվածի 3-րդ մասում կատարել լրացում, որի արդյունքում ստացվում է, որ ամրագրվում են պահեստազորում հաշվառված և պետական ու տեղական ինքնակառավարման մարմիններում, կազմակերպություններում աշխատող համապատասխան տարիք, մասնագիտություն ունեցող կամ պաշտոն զբաղեցնող այն քաղաքացիները, որոնց աշխատանքը համապատասխան մարմինների և պետության ու բնակչության կենսական պահանջմունքների բավարարման ուղղությամբ տնտեսական և այլ բնույթի այլ գործունեություն իրականացնող կազմակերպությունների բնականոն գործունեությունը չխաթարելու համար չի կարող դադարեցվել զորահավաքի ժամանակ: Այս առումով գտնում ենք, որ Նախագծի 7-րդ հոդվածի 1֊ին մասով նախատեսվող կարգավորման նման ձևակերպումն խնդրահարույց է և ունի խմբագրման կարիք, քանի որ այն գնահատողական բնույթ է կրում և տվյալ պարագայում պարզ չէ, թե ինչպես պետք է որոշվի կազմակերպությունների կողմից բնակչության կենսական պահանջմունքների բավարարման ուղղությամբ տնտեսական և այլ բնույթի այլ գործունեություն իրականացման փաստը:
	Ընդունվել է 
Հաստատվել է, որ ամրագրումը վերաբերում է զորահավաքային առաջադրանքներ ունեցող կազմակերպություններին:

	27 Նախագծի 8-րդ հոդվածի 1-ին մասով կատարվող փոփոխության առնչությամբ գտնում ենք, որ առավել նպատակահարմար է նշված թվարկումը նախատեսել Օրենքի 23- րդ հոդվածի 3-րդ մասում, որի համաձայն՝ այս պաշտոնները նույնպես կհամարվեն ամրագրվող: Միևնույն ժամանակ, կարծում ենք՝ այս տարբերակումը պետք է հստակ հիմնավորվի՝ հետագայում խտրականության դրսևորում չդիտարկվելու համար, այլ կերպ՝ պիտի պարզաբանվի ինչ սկզբունքով են ընտրվել տվյալ պաշտոնները:
	Չի ընդունվել
Օրենքի 29-րդ հոդվածի 2-րդ մասի 4-րդ կետում խոսք չի գնում ամրագրման մասին, իսկ համապատասխան պաշտոնատար անձինք նախատեսվել են համապատասխան օրենքների, ներառյալ՝ սահմանադրական, դրույթների հիման վրա: 

	28. Նույն հոդվածի 2-րդ մասի 5-րդ կետում առաջարկում ենք սահմանափակել հաշմանդամության խմբերն այնքանով, որքանով դրանք ազդում են անձի աշխատունակության վրա՝ այն տրամաբանությամբ, որ այլ զավակը, եթե զորահավաքով զորակոչվածը զոհվի կամ հաշմանդամություն ստանա, կկարողանա աշխատել և ապահովել ընտանիքի սոցիալական պահանջմունքները: Այլապես, նման ցանկը կարող է անհամաչափ մեծ լինել՝ վտանգելով պետության պաշտպանության գործառույթի պատշաճ իրականացումը և դրան պատշաճ քանակով անձնակազմի ներգրավումը: Միևնույն ժամանակ առաջարկում ենք ուսումնասիրել հաշմանդամություն ունեցող անձանց վերաբերյալ վիճակագրական տվյալներ, ինչ արդյունքում հնարավոր կլինի կանխատեսել, թե նման փոփոխությունն ինչքանով կարող է ազդել զորահավաքով համալրվող թվակազմի վրա:
	Ընդունվել է
«ունի հաշմանդամության խումբ» բառերը փոխարինվել  են «ունի առաջին խմբի հաշմանդամություն» բառերով:

	29. Նույն մասի 6-րդ կետով նախատեսվում է, որ զորահավաքային զորակոչի ենթակա չէ այն քաղաքացին, որը խնամում է առանց մոր մեծացող երեխա: Գտնում ենք, որ նշված կարգավորումն ունի հստակեցման կարիք, քանի որ պարզ չէ՝ ինչ երախայի մասին է խոսքը՝ այդ անձի երեխայի, թե իր հետ ազգակցական կապ ունեցող երեխայի: Ավելին, պարզ չէ նաև, թե ինչ է նշանակում «առանց մոր մեծացող երեխա» արտահայտությունը, օրինակ՝ երեխայի մայրը ողջ է, սակայն երեխան իր հետ չի ապրում, կամ մայրը մահացած է: Բացի այդ, նման կարգավորումը նույնպես կարող է չարաշահումների տեղիք տալ՝ ազդելով զորահավաքով զինված ուժերի համալրման գործընթացի պատշաճ ապահովման վրա՝ ստեղծելով ազգային անվտանգության խնդիրներ և վտանգելով պաշտպանության պատշաճ ապահովումը:
	Ընդունվել է
6-րդ կետը խմբագրվել է:

	30. Նախագծի 10-րդ հոդվածով նախատեսվում է, որ այն ուժի մեջ է մտնում պաշտոնական հրապարակմանը հաջորդող օրվանից: Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները՝ առաջարկում ենք քննարկել ակտի ուժի մեջ մտնելու ավելի երկար ժակետ նախատեսելու նպատակահարմարությունը: Նույն  դիտարկումը վերաբերում է փաթեթում առկա մյուս նախագծերի ուժի մեջ մտնելու ժամկետին: Միևնույն ժամանակ, առաջարկում ենք նախատեսել անցումային դրույթներ, որոնցով կկարգավորվի այն հարցը, թե, օրինակ՝ ինչ է լինելու աշխարհազորային շտաբի պետի հետ, առաջարկվող փոփոխությունների արդյունքում կառուցվածքային փոփոխությունների անհրաժեշտության դեպքում համապատասխան հարցերը և այլն:
	Ընդունվել է 
Նախատեսվել է 10-օրյա ժամկետ:
Չի ընդունվել

Անցումային դրույթների անհրաժեշտությունը չենք տեսնում, դրանք կկարգավորվեն օրենքից բխող ակտերի շրջանակներում: 

	31. Նախագծում պահպանված չեն «Նորմատիվ իրավական ակտերի մասին» օրենքով նախատեսված օրենսդրական տեխնիկայի կանոնները, մասնավորապես՝ 

1) Նախագծի 2-րդ, 7-9-րդ հոդվածների մասերի համարակալումն անհրաժեշտ է խմբագրել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջներին, համաձայն որոնց՝ օրենսդրական ակտերի հոդվածների և մասերի համարները տեքստից բաժանվում են միջակետերով:
2) Նախագծի 4-րդ հոդվածով նոր խմբագրությամբ շարադրվող 10-րդ հոդվածի 1-ին մասի 1-ին կետի «գ» ենթակետից անհրաժեշտ է հանել «մասնակցում է» բառը:

3) Նախագծի 5-րդ հոդվածում «Օրենքի» բառով սկսվող պարբերությունն անհրաժեշտ է համարակալել՝ ելնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների:

Նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները՝ Նախագծերի 1-ին հոդվածներից անհրաժեշտ է հանել «Հայաստանի Հանրապետության» բառերը:
	Ընդունվել է

Ընդունվել է

Չի ընդունվել

Առաջարկությունն անհասկանալի է:
Ընդունվել է

	32. ««Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի 1-ին հոդվածի առնչությամբ առաջարկում ենք նախատեսել հատուկ կանոն միայն գլխավոր շտաբի պետի վերաբերյալ, այլ ոչ թե ընդհանուր բացառություն օրենքով նախատեսված դեպքերի համար՝ հետագայում լայն և տարակարծիք մեկնաբանություններ և առաջարկությունները բացառելու նպատակով:
	Մասամբ է ընդունվել
Բացառություն է սահմանվել ՀՀ պաշտպանության նախարարի զինվորական տեղակալների մասով:

	33. «Պաշտպանության մասին» օրենքի փոփոխությունների համատեքստում առաջարկում ենք դիտարկել նաև «Կառավարության կառուցվածքի և գործունեության մասին» օրենքի 16-րդ հոդվածն ուժը կորցրած ճանաչելու նպատակահարմարությունը:
	Չի ընդունվել
Առաջարկությունն իրացնելու դեպքում անհրաժեշտություն է առաջանալու համապատասխան փոփոխություններ կատարել նաև Ընտրական օրենսգիրք, Դատական օրենսգիրք, «Ազգային ժողովի կանոնակարգ» և «Մարդու իրավունքների պաշտպանի մասին» սահմանադրական օրենքներում, ինչը նպատակահարմար չենք գտնում:   

	34. ««Հանրային ծառայության մասին» օրենքում լրացում կատարելու մասին» օրենքի նախագծի 1-ին հոդվածի 1-ին կետի կապակցությամբ առաջարկում ենք փոփոխությունը նախատեսել բացառության մոտեցմամբ. այսինքն ավելացնենք «բացառությամբ ԳՇ պետի՝ որպես ՊՆ տեղակալ հանդիսանալու դեպքի», քանի որ նման ձևակերպումը ավելի որոշակի է և հետագայում չի կարող մեկնաբանվել մեկից ավելի զինվորական փոխնախարարների առկայության հիմք, ինչը դուրս է նախագծերի փաթեթով հետապնդվող նպատակներից և դրանց կարգավորման առարկայից: Ավելին, նպատակահարմար է հենց բացառություն սահմանելու մոտեցումը, քանի որ ԳՇ պետը Սահմանադրաիրավական նորմերի համատեքստում պիտի չքաղաքականացված, քաղաքականապես չեզոք լինի, ինչը առաջարկվող փոփոխությունից չի բխում և կարող է հանգեցնել առաջարկվող նորմի հակասահմանադրական ճանաչվելուն:
	Ընդունվել է
1-ին կետը խմբագրվել է բացառության մոտեցմամբ:

	35. Նույն հոդվածի 2-րդ կետի կարգավորումը, կարծում ենք, հետապնդվող նպատակից հակառակ կարգավորում է նախատեսում, հնարավորություն տալով օրենքով նախատեսել դեպքեր, երբ փոխնախարարը կկարողանա սեփական պատասխանատվությամբ քաղաքական որոշումներ կայացնել, ինչը դուրս է այս նախագծերի կարգավորման առարկայից և կարող է փոխել ամբողջ հանրային ծառայության համակարգը:
	Ընդունվել է 
2-րդ կետը խմբագրվել է բացառության մոտեցմամբ:

	36. Նույն հոդվածի 3-րդ կետում նույնպես առաջարկում ենք կարգավորումը բացառության տարամաբանությամբ շարադրել, որպեսզի այնպես չստացվի, որ ԳՇ պետը կարող է փոխարինել նախարարին, ինչն էլ իր հերթին հակասահմանադրականության վտանգ է պարունակում:
	Ընդունվել է


	37. ««Հանրային ծառայության մասին» օրենքում լրացում կատարելու մասին» օրենքի նախագծի 2-րդ հոդվածում նույնպես առաջարկում ենք առաջնորդվել ԳՇ պետի համար առանձին բացառության նախատեսման տրամաբանությամբ:
	Ընդունվել է


	38. ««Պետական կառավարման համակարգի մարմինների մասին» օրենքում լրացում կատարելու մասին» օրենքի նախագծի 1-ին հոդվածում նույնպես առաջարկում ենք հատուկ կանոն սահմանել ԳՇ մասով՝ չսահմանելով բացառող նորմ ընդհանուր օրենսդրության համատեքստում:
	Ընդունվել է


	1.1 Արդարադատության նախարարություն
	19.04.2022թ.

	
	N 01/27.0.01/16957-2022

	Ի պատասխան Ձեր՝ 2022 թվականի մարտի 30-ի թիվ ՊՆ/510/1542-2022 գրության` հայտնում ենք, որ ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին», «Կառավարության կառուցվածքի և գործունեության մասին» Հայաստանի Հանրապետության օրենքում լրացում կատարելու մասին», ««Հանրային ծառայության մասին» Հայաստանի Հանրապետության օրենքում լրացումներ կատարելու մասին», ««Պետական կառավարման համակարգի մարմինների մասին» Հայաստանի Հանրապետության օրենքում լրացում կատարելու մասին» և ««Կառավարչական իրավահարաբերությունների կարգավորման մասին» Հայաստանի Հանրապետության օրենքում լրացումներ կատարելու մասին» օրենքների նախագծերի վերաբերյալ պետական փորձագիտական եզրակացության տրամադրման ժամկետը երկարաձգվում է 5 աշխատանքային օրով՝ հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 6-րդ մասի դրույթները:
	Ընդունվել է



	  2. Արտակարգ իրավիճակների նախարարություն
	24.02.2022թ.

	
	N 01/01.1/1116-2022

	 Դիտողություներ և առաջարկություններ չկան:
	Ընդունվել է

	3. Տարածքային կառավարման և ենթակառուցվածքների նախարարություն
	07.03.2022թ.

	
	N ԳՍ/21.1/5526-2022

	Դիտողություներ և առաջարկություններ չկան:
	Ընդունվել է

	 4. Բարձր տեխնոլոգիական արդյունաբերության նախարարություն
	07.03.2022թ.

	
	N 01/17.1/1499-2022

	««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ ներկայացնում եմ հետևյալ առաջարկությունները.

1. 1-ին հոդվածի 1-ին մասի 8-րդ կետի «գ» ենթակետի «պատրաստության» բառից հետո լրացնել «զորահավաքային ամրագրման կազմակերպման և իրականացման» բառերը, իսկ «ցանկը» բառը փոխարինել «ու հանրային իշխանության, պետական կառավարման համակարգի, տարածքային կառավարման, տեղական ինքնակառավարման մարմինների զորահավաքային ամրագրման ենթակա պաշտոնների և մասնագիտությունների ցանկերը» բառերով:
	Չի ընդունվել

Հավելվածի 1-ին մասի 10-րդ կետի համաձայն Կառավարությունն իրականացնում է սույն օրենքով սահմանված այլ լիազորություններ, իսկ համապատասխան ցանկի սահմանման լիազորությունը նախատեսված է «Պաշտպանության մասին» ՀՀ օրենքի 23- հոդվածի 5-րդ մասում:



	2. 1-ին հոդվածի 1-ին մասի 9-րդ կետը լրացնել նոր ենթակետերով՝ հետևյալ բովանդակությամբ.

«ի. հաստատում է զորահավաքային առաջադրանքներ ունեցող կազմակերպությունների ցանկը,

լ. հաստատում է Հայաստանի Հանրապետության զինված ուժերի և այլ զորքերի ու տնտեսության առանձին ճյուղերի զորահավաքային պահանջարկը և առանձին ոլորտների զորահավաքային առաջադրանքների ծավալները,»:


	Ընդունվել է

	3. 2-րդ հոդվածի 2-րդ մասի 11-րդ կետով առաջարկվում է, որ Անվտանգության խորհրդի կողմից հաստատի ռազմարդյունաբերական համալիրի զարգացման և գիտական հետազոտությունների իրականացման պետական ծրագիրը: Այդ առնչությամբ հաշվի առնելով՝ 

ա. «Ռազմարդյունաբերական համալիրի մասին» օրենքի 6-րդ հոդվածի 1-ին մասի 2-րդ կետի «բ» պարբերությունը, համաձայն որի՝ ՀՀ կառավարությունը հաստատում է ՌԱՀ-ի զարգացման պետական ծրագիրը, 

բ. «Կառավարության կառուցվածքի և գործունեության մասին» օրենքի հավելվածի 16-րդ կետը, համաձայն որի՝ ՀՀ բարձր տեխնոլոգիական արդյունաբերության նախարարությունը մշակում և իրականացնում է ռազմարդյունաբերության, ռազմարդյունաբերական համալիրի, սպառազինության և ռազմական տեխնիկայի զարգացման ապահովման, ռազմարդյունաբերական միջազգային համագործակցության իրականացման և զարգացման ոլորտներում Կառավարության քաղաքականությունը,

գ. «Անվտանգության խորհրդի կազմավորման և գործունեության մասին» օրենքով սահմանված Անվտանգության խորհրդի գործունեության, մասնավորապես՝ նիստերի կազմակերպման և անցկացման կանոնակարգումները,

առաջարկում ենք Նախագծի վերոնշյալ կարգավորումը հանել և Կառավարության իրավասությանը թողնել ՌԱՀ-ի զարգացման պետական ծրագրի հաստատումը: Հարկ է նկատի ունենալ, որ ռազմարդյունաբերության ոլորտում պետական լիազոր մարմինն է մշակում, իսկ Կառավարությունը հաստատում է ռազմական կարիքների համար գիտահետազոտական և փորձակոնստրուկտորական աշխատանքների պետական պատվերի ծրագիրը, հետևաբար, անհրաժեշտությունից ելնելով, գիտական հետազոտությունների իրականացման պետական ծրագրում փոփոխություններ և լրացումներ կատարելու գործընթացը յուրաքանչյուր անգամ կարող է ձգձգվել՝ պայմանավորված Անվտանգության խորհրդի գործունեության կազմակերպման առանձնահատկություններով:
	Ընդունվել է

	4. 4-րդ հոդվածի՝

ա) 1-ին մասի 1-ին կետը լրացնել նոր ենթակետով, հետևյալ բովանդակությամբ.

«դ. կազմակերպությունների զորահավաքային ամրագրման ենթակա պաշտոնների և մասնագիտությունների ցանկերի մշակման և հաստատման գործընթացներին.»,

բ) 2-րդ մասի 9-րդ կետի «գ» ենթակետի «ամրագրման ենթակա մասնագիտությունների և պաշտոնների ցանկերը» բառերը փոխարինել «հանրային իշխանության, պետական կառավարման համակարգի, տարածքային կառավարման, տեղական ինքնակառավարման մարմինների զորահավաքային ամրագրման ենթակա պաշտոնների և մասնագիտությունների ցանկը» բառերով:
	Չի ընդունվել
Չի ընդունվել


	5. 6-րդ հոդվածն առաջարկում ենք հանել՝ անփոփոխ թողնելով «Պաշտպանության մասին» Հայաստանի Հանրապետության օրենքի (այսուհետ՝ Օրենք)  23-րդ հոդվածի 3-րդ մասը, քանի որ «պետության ու բնակչության կենսական պահանջմունքների բավարարում» արտահայտությունը գնահատողական բնույթի է և չկան հստակ ամրագրված որևէ չափանիշներ:
	Մասամբ է ընդունվել

Հստակեցվել է, որ ամրագրումը վերաբերում է զորահավաքային առաջադրանքներ ունեցող կազմակերպություններին:

	6. Առաջարկում ենք Նախագիծը լրացնել նոր հոդվածներով (փոփոխելով ներկայացված Նախագծի հոդվածների հերթական համարակալումը), հետևյալ բովանդակությամբ.

«ՀՈԴՎԱԾ 5. Օրենքի 11-րդ հոդվածի՝

 1-ին մասը լրացնել  նոր՝ 12-րդ, 13-րդ, 14-րդ  կետերով՝ հետևյալ բովանդակությամբ.

12) հաստատում  են իրենց կառավարմանը կամ համակարգմանը հանձված կազմակերպությունների կամ տվյալ ոլորտում գործունեություն իրականացնող կազմակերպությունների զորահավաքային ամրագրման ենթակա պաշտոնների և մասնագիտությունների ցանկերը.

13) հսկողություն են իրականացնում իրենց կառավարմանը կամ համակարգմանը հանձված կազմակերպությունների կամ տվյալ ոլորտում գործունեություն իրականացնող կազմակերպությունների զորահավաքային ամրագրման և հատուկ հաշվառման գործընթացների կազմակերպման և իրականացման նկատմամբ.

14) Հայաստանի Հանրապետության կառավարության հաստատմանն են ներկայացնում առանձին ոլորտների զորահավաքային առաջադրանքների ծավալները և զորահավաքային առաջադրանքներ ունեցող կազմակերպությունների ցանկը.

1-ն մասից հետո լրացնել նոր՝ 1.1 մաս՝ հետևյալ բովանդակությամբ.

«1.1
Ոլորտի լիազոր մարմինը Հայաստանի Հանրապետության կառավարության հաստատմանն է ներկայացնում արտակարգ իրավիճակներում, արտակարգ և (կամ) ռազմական դրության ժամանակ էլեկտրոնային հաղորդակցության ցանցերը շահագործելու, կառավարելու, էլեկտրոնային հաղորդակցության ցանցերը և ենթակառուցվածքները օգտագործելու և լրացուցիչ կապուղիներ հատկացնելու կարգը:»:

Նշված առաջարկությունը ներկայացվում է ՀՀ վարչապետի 2021 թվականի նոյեմբերի 2-ի թիվ 02/10.3/37766-2021 հանձնարարականի կատարումն ապահովելու նպատակով:

ՀՈԴՎԱԾ 6. Օրենքի 13-րդ հոդվածի ՝

1-ին մասի 9-րդ կետը շարադրել հետևյալ խմբագրությամբ.

«9) ոլորտը համակարգող պետական կառավարման համակարգի մարմին ներկայացնել առաջարկություններ ամրագրման ենթակա պաշտոնների և մասնագիտությունների վերաբերյալ, իրականացնել հատուկ հաշվառման և հատուկ հաշվառումից հանելու գործընթացները՝ Հայաստանի Հանրապետության կառավարության սահմանած կարգին համապատասխան.»:

3-րդ մասն ուժը կորցրած ճանաչել:»:
	Մասամբ է ընդունվել

Առաջարկվող 12-րդ կետը չի կարող իրացվել, քանի որ ցանկերի հաստատումը վերաբերվում է ՀՀ կառավարությանը, իսկ 13-րդ կետը` օրենքի 23-րդ հոդվածի 5-րդ մասում նախատեսված կարգի կարգավորման դաշտում է:

Առաջարկվող 14-րդ կետի բովանդակությունը լրացվել է 11-րդ հոդվածի 1-ին մասի 1-ին կետում:

Չի ընդունվել

Առաջարկվող նորմը «Էլեկտրոնային հաղորդակցության մասին» ՀՀ օրենքի կարգավորման դաշտում է:

Չի ընդունվել
Չի ընդունվել

	7. Միաժամանակ տեղեկացնում եմ, որ ամրագրման գործընթացի վերաբերյալ վերոնշյալ առաջարկությունները բխում են ՀՀ բարձր տեխնոլոգիական արդյունաբերության նախարարի 2022 թվականի փետրվարի 4–ի № 0163 հրամանով ստեղծված աշխատանքային խմբի, որտեղ ներգրավված են համապատասխան ներկայացուցիչներ ՀՀ ՊՆ և ՀՀ ԷՆ, համատեղ դիրքորոշումից, իսկ վերոնշյալ առաջարկների ընդունումը հիմք կհանդիսանա ՀՀ կառավարության  2005 թվականի հուլիսի 14-ի № 1043-ՆԳ որոշման մեջ  փոփոխությունների և լրացումների կատարման համար:
	Չի ընդունվել



	5. Էկոնոմիկայի նախարարություն
	09.03.2022թ.

	
	N 01/3010-2022

	1. «Պաշտպանության մասին» Հայաuտանի Հանրապետության օրենքում փոփոխություններ և լրացումներ կատարելու մասին» օրենքի նախագծի` (այսուհետ՝ Նախագիծ) 

1-ին հոդվածի 1-ին մասի 8-րդ կետի «գ» ենթակետում «պատրաստության» բառից հետո լրացնել «զորահավաքային ամրագրման կազմակերպման և իրականացման կարգը» բառերը, իսկ «ցանկը» բառը փոխարինել «ու հանրային իշխանության, պետական կառավարման համակարգի, տարածքային կառավարման, տեղական ինքնակառավարման մարմինների զորահավաքային ամրագրման ենթակա պաշտոնների և մասնագիտությունների ցանկերը» բառերով՝ հաշվի առնելով, որ ամրագրման գործընթացի վերաբերյալ վերոնշյալ առաջարկությունները բխում են ՀՀ բարձր տեխնոլոգիական արդյունաբերության նախարարի հրապարակման ոչ ենթակա հրամանով ստեղծված աշխատանքային խմբի համատեղ դիրքորոշումից,
	Չի ընդունվել

Համապատասխան հարաբերությունները կարգավորված են օրենքի 23-րդ հոդվածում:



	2. 1-ին հոդվածի 1-ին մասի 9-րդ կետում ավելացնել նոր «ժե» ենթակետ՝ հետևյալ բովանդակությամբ.
 «ժե. հաստատում է զորահավաքային ա​ռա​​ջադրանք ունեցող կազմակեր​պու​թյուն​նե​րի զորա​հա​վաքային պլան​ների օրի​նակելի ձևերը», հաշվի առնելով, որ նշված գործառույթի ավելացում նախատեսված է ՀՀ զորահավաքային նախապատրաստության և զորա​հավաքի 2021-2025 թվականների հայեցակարգի դրույթներով,
	Մասամբ է ընդունվել

Կարգավորումը նախատեսվել է «ժ» ենթակետում:

	3. 3-րդ հոդվածով շարադրվող «Պաշտպանության մասին» օրենքի (այսուհետ՝ Օրենք) 9-րդ հոդվածի 1-ին մասի 3․1-րդ կետում լրացուցիչ քննարկման կարիք ունի «Հայաստանի Հանրապետության պաշտպանության նախարարության» բառերի օգտագործումը, հաշվի առնելով, որ «Պետական կառավարման համակարգի մարմինների մասին» օրենքի 7-րդ հոդվածի 9-րդ մասով նշված լիազորությունն արդեն իսկ վերապահված է Վարչապետին, 



	Չի ընդունվել

Կետը նախատեսվել է ՀՀ պաշտպանության և ՀՀ ԶՈՒ գլխավոր շտաբի կանոնադրությունները հաստատելու ընդհանուր նկատառման շրջանակներում:

	4. 4-րդ հոդվածով շարադրվող Օրենքի 10-րդ հոդվածի 2-րդ մասի 8-րդ կետը հստակեցման կարիք ունի՝ հաշվի առնելով «Կառավարչական իրավահարաբերությունների մասին» օրենքի 10-րդ հոդվածի 12-րդ մասի 7-րդ կետը, այն է՝ «օրենսդրությամբ նախատեսված դեպքերում և կարգով ստեղծում է իրեն կից խորհրդակցական մարմիններ»,
	Չի ընդունվել

«Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 7-րդ կետի համաձայն օրենսդրությունը ներառում է օրենսդրական և ենթաօրենսդրական նորմատիվ ակտեր:

	5. 4-րդ հոդվածի 1-ին մասում լրացնել նոր կետ հետևյալ բովանդակությամբ. «17. մասնակցում է կազմակերպությունների զորահավաքային ամրագրման ենթակա պաշտոնների և մասնագիտությունների ցանկերի մշակման և հաստատման գործընթացներին.»՝  հաշվի առնելով, որ ամրագրման գործընթացի վերաբերյալ վերոնշյալ առաջարկությունները բխում են ՀՀ բարձր տեխնոլոգիական արդյունաբերության նախարարի հրապարակման ոչ ենթակա հրամանով ստեղծված աշխատանքային խմբի համատեղ դիրքորոշումից,
	Չի ընդունվել



	6. Նախագիծը լրացնել 7.1 հոդվածով՝ հետևյալ բովանդակությամբ.
«ՀՈԴՎԱԾ 7.1. Օրենքի 11-րդ հոդվածի 1-ին մասը լրացնել նոր 10.1 կետով՝ հետևյալ բովանդակությամբ. «10.1) հաստատում  են ոլորտային կազմակերպությունների զորահավաքային ամրագրման ենթակա պաշտոնների և մասնագիտությունների ցանկերը:»: Սույն առաջարկությունը բխում է ամրագրման գործընթացի վերաբերյալ ՀՀ բարձր տեխնոլոգիական արդյունաբերության նախարարի հրապարակման ոչ ենթակա հրամանով ստեղծված աշխատանքային խմբի համատեղ դիրքորոշումից:
	Չի ընդունվել



	7. Միաժամանակ հայտնում ենք, որ «Կառավարության կառուցվածքի և գործունեության մասին» Հայաuտանի Հանրապետության օրենքում լրացում կատարելու մասին», «Հանրային ծառայության մասին» Հայաuտանի Հանրապետության օրենքում լրացումներ կատարելու մասին» «Պետական կառավարման համակարգի մարմինների մասին» Հայաստանի Հանրապետության օրենքում լրացում կատարելու մասին» և «Կառավարչական իրավահարաբերությունների կարգավորման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի վերաբերյալ իրավական առումով առաջարկություններ չկան։
	Չի ընդունվել



	6. Ֆինանսների նախարարություն
	07.03.2022թ.

	
	N 01/11-1/3865-2022

	«Հանրային հատվածի կազմակերպությունների հաշվապահական հաշվառման մասին» ՀՀ օրենքի 4-րդ հոդվածի 2-րդ մասի համաձայն՝

…)

7) լիազոր մարմինն իր իրավասության սահմաններում հաստատում է՝ կազմակերպություններում նոր հիմնական միջոցների և սկզբնական արժեքով հաշվառվող կենսաբանական ակտիվների մաշվածության հաշվարկման նորմատիվային օգտակար ծառայության ժամկետները

…:

Նկատի ունենալով վերոգրյալ դրույթը և հաշվի առնելով այն հանգամանքը, որ հաշվապահական հաշվառման նպատակով որպես հիմնական միջոց դասակարգված ռազմական տեխնիկայի մաշվածության հաշվարկման նորմատիվային օգտակար ծառայության ժամկետները դեռ սահմանված չեն՝ առաջարկում ենք ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածի 1-ին մասի 10-րդ կետը շարադրել հետևյալ խմբագրությամբ.

 «ապահովում է Հայաստանի Հանրապետության պաշտպանության նախարարության համակարգի ֆինանսական կառավարման և հսկողության, ներառյալ՝ հաշվապահական հաշվառման, ակտիվների և պարտավորությունների կառավարման համակարգերի առկայությունը, առաջարկություն է ներկայացնում հաշվապահական հաշվառումը կարգավորող լիազոր մարմնին՝ որպես հիմնական միջոց դասակարգված ռազմական տեխնիկայի մաշվածության հաշվարկման նորմատիվային օգտակար ծառայության ժամկետների վերաբերյալ»։
	Ընդունվել է



	7. Ոստիկանություն
	26.02.2022թ.

	
	N 1/21/15587-2022

	Դիտողություներ և առաջարկություններ չկան:
	Ընդունվել է

	8. Ազգային անվտանգության ծառայություն
	07.03.2022թ.

	
	N 11/245

	«Պաշտպանության մասին» Հայաuտանի Հանրապետության օրենքում փոփոխություններ և լրացումներ կատարելու մասին» օրենքի նախագծի վերաբերյալ ունենք հետևյալ դիտողություններն ու առաջարկությւոնները.

1. «Պաշտպանության մասին» օրենքի նոր խմբագրությամբ շարադրվող 10-րդ հոդվածի 1-ին մասի 5-րդ կետից «և այլ զորքերի» բառերը հանել, քանի որ օրենքի 18-րդ հոդվածի 1-ին մասի համաձայն` այլ զորքերի ղեկավարումն ու կառավարումը խաղաղ ժամանակ իրականացնում է պետական լիազոր մարմինը: Բացի այդ, տվյալ կետը` այլ զորքերի զորահավաքային պատրաստականության վերահսկման առումով, նույնանում է նոր խմբագրությամբ շարադրվող 17-րդ հոդվածի 2-րդ մասի 11-րդ կետի հետ:

Նույն մասի 9-րդ կետում «զորանոցաբնակելի» բառը փոխարինել «զորանոցաբնակարանային» բառով` համաձայն նոր խմբագրությամբ շարադրվաող 8-րդ հոդվածի 1-ին մասի 2-րդ կետի «գ» ենթակետի:
	Չի ընդունվել

Խնդիրը վերաբերում է նախկին ռազմական գլխավոր տեսչության գործառույթին, որն իրականացվելու է ՊՆ ռազմական վերահսկողական ծառայության կողմից և ապահովելու է օրենքի 18-րդ հոդվածի 2-րդ մասի 1-ին մասով սահմանված գործընթացի պատշաճ իրականացումը:

Չի ընդունվել

Կատարվել է հակառակ փոփոխությունը` նոր շարադրվող 8-րդ հոդվածի 1-ին մասի 2-րդ կետի «գ» ենթակետում:

	2. Հաշվի առնելով «Պաշտպանության մասին» օրենքի 5-րդ հեոդվածի 3-րդ մասի 3-րդ կետը` նոր խմբագրությամբ շարադրվող 17-րդ հոդվածի 2-րդ մասի 1-ին կետը շարադրել հետևյալ խմբագրությամբ.

«1) հանդիսանում է զինված ուժերի, իսկ ռազմական դրության կամ պատերազմի ժամանակ նաև այլ զորքերի, քաղաքացիական պաշտպանության և արտակարգ իրավիճակների լիազոր պետական մարմնի ուժերի օպերատիվ կառավարման մարմինը.»:

Նույն մասի 2-րդ կետում «համապատասխանաբար զինված ուժերի ծավալման և զինված ուժերի կիրառման պլանների» բառերը փոխարինել «Հայաստանի Հանրապետության զինված ուժերի կիրառման պլանի» բառերով` համաձայն «Պաշտպանության մասին» օրենքի 8-րդ հոդվածում լրացվող նոր` 2-րդ մասի 2-րդ կետի:

Նույն մասի 7-րդ կետում «պետական գաղտնիքի պահպանման» բառերը փոխարինել «պետական և ծառայողական գաղտնիքի պաշտպանությանն ուղղված» բառերով:
	Ընդունվել է

Ընդունվել է

Ընդունվել է



	3. «Պաշտպանության մասին» օրենքի 29-րդ հոդվածի 2-րդ մասում լրացվող նոր` 5-րդ կետում «դատարանի` օրինական ուժի մեջ մտած վճռով ճանաչված է անգործունակ» բառերը փոխարինել «օրենքով սահմանված կարգով ճանաչված է անգործունակ կամ անհայտ բացակայող» բառերով:
	Ընդունվել է



	9. Անվտանգության խորհրդի քարտուղար
	07.03.2022թ.

	
	N /40.39/6992-2022

	1. ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ Անվտանգության խորհրդի գրասենյակի նկատառումները և առաջարկությունները հետևյալն են.
Առաջարկվում է Նախագծի 1-ին հոդվածի 1-ին մասի 8-րդ կետի զ ենթակետը շարադրել հետևյալ բովանդակությամբ. սպառազինությունը, ռազմական տեխնիկան ու այլ նյութատեխնիկական միջոցները շահագործման համար ոչ պիտանի ճանաչելու, ոչնչացնելու կամ դրանց օտարման կարգը:
	Ընդունվել է



	2. Առաջարկվում է Նախագծի 1-ին հոդվածի 1-ին մասի 9-րդ կետի «ժա» ենթակետում, ինչպես նաև 4-րդ հոդվածի 1-ին մասի 1-ին կետի «բ» ենթակետում հիշատակված «չնվազեցվող» բառերը փոխարինել «չնվազող» բառերով, ինչպես նաև  նույն ենթակետերում հիշատակված «ծրագրերը» բառերը փոխարինել «կարգերը» բառերով (հիմքը՝ «Նյութական պահուստի մասին» ՀՀ օրենք)։
	Ընդունվել է



	3. Առաջարկվում է Նախագծի 2-րդ հոդվածի 2-րդ մասի 3-րդ կետը շարադրել հետևյալ խմբագրությամբ. 3) Հայաստանի Հանրապետության տեղեկատվական անվտանգության ապահովման պլանը.:
	Չի ընդունվել

Ապահովումը անվտանգության պլանի բաղադրիչ է, պլանը ներառում է նաև նախապատրաստումը և վարումը, մշտադիտարկումը, պլանավորումը և այլն:

	4. Առաջարկվում է Նախագծի 2-րդ հոդվածի 2-րդ մասի 9-րդ կետը շարադրել հետևյալ խմբագրությամբ. «9) Հայաստանի Հանրապետության տարածքի պաշտպանության օպերատիվ սարքավորման պլանը.»։
	Ընդունվել է



	5. Առաջարկվում է Նախագծի 4-րդ հոդվածի 2-րդ մասի 5-րդ կետում և 5-րդ հոդվածի 4-րդ մասի 4-րդ կետի դ ենթակետում՝ կրելու բառը փոխարինել իրականացնելու բառով, իսկ զինծառայողների որակավորումների տեսակները և դրանց շնորհման կարգը արտահայտությունը շարադրել հետևյալ բովանդակությամբ. զինծառայողների մասնագիտական որակավորումների տեսակները և դրանց շնորհման կարգը:
	Ընդունվել է մասամբ

Մասնագիտական որակավորումների մասով չի ընդունվել:



	6. Առաջարկվում է Նախագծի 7-րդ հոդվածի 1-ին մասում հիշատակված «կամ Հայաստանի Հանրապետության կառավարության անդամ» բառերը լրացնելուց հետո դիտարկել նաև զորահավաքային զորակոչից և վարժական հավաքներից օրենքով սահմանված կարգով ազատման ենթակա պաշտոնատար անձանց համապատասխան պաշտոնների՝ «դատավոր», «մարդու իրավունքների պաշտպան», «Կենտրոնական ընտրական հանձնաժողովի անդամներ» բառերի լրացումը (հիմքը՝ «Դատական օրենսգիրք ՀՀ Սահմանադրական օրենք»-ի 54-րդ հոդված, «Մարդու իրավունքների պաշտպանի մասին ՀՀ Սահմանադրական օրենք»-ի 8-րդ հոդված, «ՀՀ ընտրական օրենսգիրք ՀՀ Սահմանադրական օրենք»-ի 39-րդ հոդված)։
	Ընդունվել է



	7. Առաջարկվում է Նախագծում առանձին դրույթ սահմանել՝ նշելով, թե ո՞ր մարմնի(ների) կողմից են մշակվելու Նախագծի 2-րդ հոդվածի 2-րդ մասում հիշատակված Հայաստանի Հանրապետության պաշտպանության պլանը և դրանում ներառվող համապատասխան պլանները։
	Չի ընդունվել

Համապատասխան կարգավորումները տրվել են 8-րդ հոդվածի 1-ին մասի 2-րդ կետի «դ» ենթակետի համաձայն հաստատվող ռազմական պլանավորման կանոնակարգում:



	8. Առաջարկվում է Նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 11-րդ հոդվածի 1-ին մասի 6-րդ կետի պահանջներին՝ նորմատիվ իրավական ակտի վավերապայմաններն են` 6) ստորագրող պաշտոնատար անձի (անձանց) պաշտոնը, անվան սկզբնատառը, ազգանունը․․․․․․»:
	Ընդունվել է



	9. Միաժամանակ, առաջարկվում է «Պաշտպանության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի շրջանառման շրջանակներում ուշադրություն դարձնել ՀՀ զորահավաքային նախապատրաստության և զորահավաքի 2021-2025 թթ. հայեցակարգի դրույթների  իրականացումն ապահովող միջոցառումների ծրագիր-ժամանակացույցով սահմանված այն միջոցառումների կատարման վրա, որոնք հանգեցնում են «Պաշտպանության մասին» ՀՀ օրենքում փոփոխություններ և/կամ լրացումներ կատարելուն:
	Ընդունվել է



	9. Անվտանգության խորհրդի քարտուղար
	21.03.2022թ.

	
	N /40.11/8113-2022

	Ի լրումն 07.03.2022թ. թիվ /40.39/6992-2022 գրության՝ առաջարկում եմ ««Պաշտպանության մասին» Հայաuտանի Հանրապետության օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածում Անվտանգության խորհրդի կողմից հաստատման ենթակա փաստաթղթերի ցանկում նախատեսել նաև Հայաստանի Հանրապետության Ազգային անվտանգության ռազմավարու​թյունը:
	Ընդունվել է

	 10. Բարձր տեխնոլոգիական արդյունաբերության նախարարություն
	22.03.2022թ.

	
	N 01/24/1981-2022

	Ի լրումն ՀՀ բարձր տեխնոլոգիական արդյունաբերության նախարարի 2022 թվականի մարտի 3-ի № 01/17.1/1499-2022 գրության՝ առաջարկում ենք ««Պաշտպանության մասին» Հայաստանի Հանրապետության օրենքում (այսուհետ՝ Օրենք) փոփոխություններ և լրացումներ կատարելու մասին» Հայաստանի Հանրապետության օրենքի նախագիծը լրացնել նոր հոդվածով (փոփոխելով ներկայացված Նախագծի հոդվածների հերթական համարակալումը), հետևյալ բովանդակությամբ.

1. «ՀՈԴՎԱԾ 7. Օրենքի 23-րդ հոդվածի՝

1) 3-րդ մասը շարադրել հետևյալ խմբագրությամբ.

3. Հայաստանի Հանրապետության կառավարության կողմից սահմանված կարգով, ամրագրվել կարող են հանրային իշխանության, պետական կառավարման համակարգի, տարածքային կառավարման, տեղական ինքնակառավարման մարմինների ու կազմակերպությունների այն պաշտոնները կամ մասնագիտությունները, որոնք զբաղեցնող, համապատասխան տարիք ունեցող քաղաքացիների զորահավաքային զորակոչով պայմանավորված կխաթարվի համապատասխան մարմինների բնականոն գործունեությունը:»:
	Չի ընդունվել



	2) 4-րդ մասը շարադրել հետևյալ խմբագրությամբ.

«4. Ամրագրված և հատուկ հաշվառման կանգնած քաղաքացիները խաղաղ ժամանակ ենթակա չեն կանչվելու վարժական հավաքների, զինվորական վարժանքների և զորավարժությունների, իսկ զորահավաքի ժամանակ՝ զորահավաքային զորակոչի:»:

Վերոնշյալ առաջարկությունները հնարավորություն կընձեռեն ամրագրման կազմակերպման և իրականացման կարգը մշակել ավելի հստակ, որի շրջանակներում կկարգավորվի նաև հատուկ հաշվառման գործընթացը:

Վերոնշյալ առաջարկությունների համար հիմք են հանդիսացել ամրագրման կազմակերպման և իրականացման կարգի փոփոխության առնչությամբ ՀՀ պաշտպանության նախարարության և ՀՀ էկոնոմիկայի նախարարության համապատասխան պաշտոնատար անձանց հետ տեղի ունեցած քննարկումները, որոնց շրջանակներում պարզ է դարձել, որ գործող օրենսդրական կարգավորումներով որևէ կազմակերպությանը ամրագրված պաշտոններ չի կարող չտրամադրվել այն դեպքում, երբ ներկայացված են պահանջված հիմնավորումները, սակայն օբյեկտիվ գնահատմամբ կազմակերպությանը կարող էին և չտրամադրվել ամրագրված պաշտոններ: Այս տրամաբանությամբ ամրագրման կազմակերպման և իրականացման կարգում որոշ դրույթների ներդրմամբ կարող է նվազեցվել այն ռիսկը, որ յուրաքանչյուր զինապարտ, ամրագրման նկատառումներով, կարող է հիմնել որևէ կազմակերպություն և դիմել համապատասխան մարմիններին՝ ամրագրում ստանալու նպատակով:
	Ընդունվել է մասամբ

Հատուկ հաշվառման մասով չի ընդունվել, քանի որ նման հասկացություն գոյություն չունի, 4-րդ մասում լրացվել են «զինվորական վարժանքների» բառերը:




